
1. Bakstgdi og arbeidssetningur

Landsstyrismadurin i vinnumalum setti i desember 2009 ein arbeidsbolk vid
umbodum fyri vidkomandi myndugleikar og umbodum fyri vinnuna at orda ein
politikk fyri faroyska sjovinnu. Itgkiliga uppgavan hja bélkinum hevur verid, at

“orda vision og mal fyri faroyska sjovinnu og herundir lysa fylgjandi teettir:
e Avleitt virksemi av FAS skrasettum skipum
e Utbagvingarvidurskifti
e Krov til skip i FAS
e Utinnan av eftirliti
e Altj6da- og nationalar reglur
e Altj6da konventionir”

Tey sum hava sitid i arbeidsbolkinum eru:
Maria Réin, Vinnumalaradid, formadur
Esther Dahl, Reidarafelagid fyri Farmaskip,
Oli Hans Hammer Olsen, Maritimt Forum,
Tommy Petersen, FAS og

Vilhjalmur Gregoriussen, Skipaeftirlitid.

Meinhard Eliassen, Maritimt Forum, Séleyd Poulsen, FAS, Anna Borg Dahl,
Vinnumalaradid, og Petur Elias Nielsen, Skipeftirlitid, hava stadid fyri
skrivaraarbeidinum.

Arbeidsbolkurin hevur hildid regluligar fundir, har itgkiligar etlanir véru lagdar fyri,
hvussu arbeidid skuldi leggjast til raettis. Sum partur av kanningararbeidinum hava
advokatur, grannskodari og umbod fyri vinnuna verid og lagt fram teirra sjonarmid,
eins og umbod fyri Vinnuhaskdlan og Mentamalaradio hava lagt fram teirra etlanir a
utbagvingargkinum. Eftir hetta mattist skrivaratoymid til at greina og savna tilfarid i
alit, sum eftirfylgjandi vard lagt fyri styrisbolkin til vidari vidgero.

Arbeidid hja arbeidsbolkinum byggir i stéran mun vidari & "FAS Alitid” fra 2006, og
teer royndir, sum FAS-umsitingin og Skipaeftirlitid hava havt hetta tidarskeidio, sidani
sjotul av alvara vard settur & at marknadarfgra FAS-skipanina. Stadfest verdur, at
FAS-skipanin er farin at virka, og verdur hgvudsdenturin i hesum aliti lagdur 4 at lysa,
hvussu skipanin kann skapa inntekur, avleitt virksemi og vekstur fyri fgroyska
samfelagid.

Arbeidsbdlkurin hevur i arbeidi sinum, umframt at faa iblastur fra FAS alitinum fra
20086, eisini fingid iblastur frd FAS fragreidingini fra 2008, alitinum um
bachelordtbugvingar & Vinnuhéskulanum fra 2006 og fra maritimum fragreidingum
og strategium, sum ordadar eru fyri okkara grannalond og ES seinastu arini.

Alitid er soleidis uppbygt, at vision, mal og strategi standa i kap. 2. I kap. 3 eru
Utgreinad tilmaeli um, hvussu settu malini verda rokkin. [ kap. 4 er gjerd ein greining
av, hvarjar fyrimunir og vansar FAS hevur fyri fgroyska samfelagid, og hvussu
faroyska samfelagid i lgtuni feer inntgkur frd FAS skipanini.



Avmarking

Havandi i huga, hvussu arbeidssetningurin er ordadur, og at fiskivinnan ikki er
beinleidis umbodad i arbeidsbolkinum, er arbeidssetningurin tulkadur at snigva seg
um sjévinnu ut fra einum handilsflota sjonarvinkli, og eru atlit ikki tikin til
fiskivinnuna.

1.2 Inngangur - Fgroyar i sjovinnuhgpi

Malid i yvirskipada vinnupolitikkinum er at haekka livistgdid i Fgroyum og gera
faroyska buskapin sjalvberandi. Fleiri ferdir seinastu arini hava fgroyingar 4sannad, at
Faroyar og faroyski buskapurin er serstakliga sarbarur vid bert at diva upp a inntgkur
fré fiskivinnu og aling. Skulu vit faa ein sterkari faroyskan baskap, mugu i framtidini
verda skaptar inntgkur fra gdrum vinnum eisini.

I 2005 setti taverandi samgonga ein arbeidsholk at greina og gera tilmali um, hvussu
ein kappingarfar altjoda skipaskra kundi setast & stovn og harvid gerast eitt ikast til
faroyska baskapin.

Arbeidsbolkurin handadi landsstyrinum eitt lit i 2006, og voru tilmeelini hesi:

- At tad beinanvegin verdur skipad og uppbygd ein FAS umsiting samsvarandi
tilmeelunum fra arbeidsbolkinum.

- At tad beinanvegin verdur farid undir at tillaga faroysku 16ggévuna til
fortreytirnar fyri eina kappingarfera FAS skipan og at ein serstek FAS 16g
verour smidad.

- At tad skjotast gjarligt verdur farid undir midvisa marknadarfering av FAS Uti
i heimi.

Sidani eru, samsvarandi tilmalunum fra arbeidsbolkinum, gjgrdar neydugar
broytingar i skattaléggavuni og sett & stovn ein FAS umsiting, sum fér undir eina
midvisa marknadarfaring av skipanini i 2009. Storur ahugi er fyri skipanini, og
midvisa marknadarfagringin visir seg at geva Urslit, ti talid av skipum, sum velja at
skréseta seg i FAS, er i stgdugum vegkstri. Sidani 1. mai i 2008 hava 18 skip valt at
skréseta seg i FAS, og er tonsatalid i hesum tidarskeidid gkt vio aleid 90%.

Sjévinna er ein vinna, sum virkar & einum altjoda marknadi, har stor krgv verda sett,
og kappingin er hgrd. Tiskil er tad av storum tydningi fyri at kunna vera kappingarfar,
at karmarnir rundan um hesa vinnu kunnu vekja dhuga og samstundis eru stgdugir,
men eisini leypandi verda mentir samsvarandi teimum krgvum, sum verda sett altjoda.

Landafrediliga liggja Fagroyar veel fyri mitt ati i Atlantshavinum vid einum sjégki upp
4 274.000 km2, sum er nastan 200 ferdir starri enn faroyska landgkid. [ fleiri hundrad
ar hava vit livad vid havid og av ti, sum havid gav. Allur framburdur i Fgroyum hevur
verid og er enn neyvt tengdur at sjovegis sambandinum vid umheimin.

Faroysk sjofolk hava sidani seinna heimsbardaga verid, um ikki grundarsteinurin, so
ein av hollu sulunum undir danska handilsflotanum og seinnu arini eisini norsku
fralandavinnuni. Ein storan part av seinastu gld rgktu feroysk reidari regluligar farma-
og ferdafélkarutur til og ar Fgroyum, men seinnu arini hava islendsk reidari keypt part
av hesum virkseminum. Tey seinastu 10 &rini er rettilig gongd komin & menningina
innan fralandavinnuna, soleidis at nu eru tvey fgroysk reidari, id bjoda seg fram sum



veitarar, medan onnur smeerri reidari bjéda fram vaktarskip til fralandavinnuna.
Faroysk reidari arbeida eisini innan sandgrevstur i grannalondunum.

Faroyar eru ein framkomin fiskivinnutjod, sum ti hevur nattarligar fyrimunir i mun til
at satsa upp a handilsliga sjovinnu i strembanini eftir at gera buskapin meiri
fjgltattadan. Effektiviseringin innan fiskiflotan vid feerri og starri eindum hevur
“frigivid” ndgvar fiskimenn, medan meguleikarnir hja ungfélki at royna sjolivid eru
tilsvarandi avmarkadir.

Tann nattarliga tilgongdin av sjofolki i Feroyum veentast at minka komandi arini,
samstundis sum eftirspurningurin Gti i heimi eftir skikkadum sjofolki til handilsflotan
er vaksandi, serliga eftir yvirmonnum. Tad hevur ti storan tydning, at Fgroyar taka
avbjodingina i fullum &lvara og seta tiltgk i verk til tess at tryggja tilgongdina til
sjovinnudtbugvingarnar.

Vedurlagsbroytingar hesi seinastu arini hava broytt isvidurskiftini i Barentshavinum
soleidis, at vaentast kann, at um fa ar liggja handilsleidirnar millum Barentshavid og
Norduramerika nordanfyri. | hesum hepi liggja Feroyar strategiskt sera vel fyri, og i
hesum sambandi kann tad veel hugsast, at stérir mgguleikar og eisini avbjédingar
liggja fyri framman.

2. Vision, mal og tilmeeli

Tilmeelini hja arbeidsbolkinum taka stedi i arbeidssetninginum, at leggja til raettis
framtidar sjévinnumenningina og skapa bestu karmar fyri hesa vinnu. Vid at seta seer
realistisk mal og at leggja ein stgdugan sjovinnupolitikk til reettis og ikki minst hava
tol at bida, til hesin politikkur hevur havt tid at virka, ber til at menna ella byggja upp
eina grodrarrika sjovinnu. Umradandi er baoi fyri vinnuna og fyri tad almenna, at
umrgddu karmar, heruppii teir figgjarligu, eru stadugir, soleidis at stérar broytingar
ikki fara fram i heilum.

Vid stgdi i frammanfyrinevnda meelir arbeidsbdlkurin til hesa vision og
sjovinnupolitisku mal:

2.1 Vision

At faroysk sjovinna i friari altjoda kapping skapar avkast, framburd og velferd,
samstundis sum trygd, trivnadur og umhvervi verda radfest ovarlaga.

2.2 ltekilig sjovinnupolitisk mal

e FAS skal & heimskortid sum ein dygdarskra

e Skréseting av skipum i FAS skal menna hjavinnur, geva tydandi vagkstur og fjgltatta

fgroyska buskapin



e 12011 skulu 100 skip vera skrésett { FAS

e Um arsskiftid 2011/2012 skulu Fgroyar vera & hvita lista hja Paris Mou

e Fgroyar skulu vera frammarlaga i arbeidinum innan heilsu, umhvervi og trygd

a sjonum
e FAS skipanin skal framhaldandi hava stgdugar politiskar karmar at virka undir

o Utbugvingar- og skeidstilbod skulu dagfarast og Gtbyggjast sambart tervi hja
sjovinnuni og samfelagnum sum heild, og skal tilgongdin til shipping- og

sjovinnultbagvingar tryggjast

e Sjovinnan skal draga til sin vitanartung arbeidsplass, har veelatbugvin félk og
folk vid viokomandi royndum fara at leita ser starv

e Veitarar, reidari og onnur, id hava virksemi og dhuga i sjovinnu, verda
sjonligir og aktivir vidspeelarar i vidari menningini av fgroyskum

sjovinnupolitikki.

2.3 Samandrattur av tilmalum um, hvussu settu malini verda rokkin:

FAS skipanin, skal vera ein dygdarskra

Meelt verdur til, at eitt ndg neyvt tekniskt og umsitingarligt eftirlit framhaldandi er vid
skipunum, at sjovinnuumsitingin luttekur i altjoda arbeidi og ordaskifti innan trygd,
heilsu og umhvarvi, og at 16gir og regluverk framhaldandi verda dagferd i samsvari
vid altjoda krev og fyriskipanir.

Faroyska flaggid & hvita lista hja Paris Mou i 2012

Meelt verdur til, at atek vidvikjandi eftirliti og upplysing til reidari, einstaku skipini og
umbodsfolk verda skipad, soleidis at faroyska flaggid skjotast gjerligt kann koma &
hvita listan hja Paris Mou. Malt verdur til, at spurningurin verdur tikin upp til nerri
vidgerd, um aldursmark eigur at verda sett fyri skip, sum kunnu verda skrasett i FAS.

FAS skal hava vid sa&r at hjavinnur mennast

Tad verdur ikki mett radiligt at seta sum krav til Gtlendsku reidariini, at avisur partur
av virksemi teirra skal vera i Fgroyum. Mealt verdur til, at tad verdur asett krav i FAS-
I6gini um, at Utlendsk reidari skulu hava fgroyskt umbodsfélk. Umbodsfélkini kenna
faroyska marknadin, og kunnu ti skapa samband millum fgroyskar veitarar av varum
og teenastum og Utlendsku reidariini. Broytingar innan utbugvingarskipanina, si
nidanfyri, verour eisini mett at kunna stimbra undir, at hjavinnur mennast. Yvirskipad



er uppgavan hja ti almenna at skapa godar karmar fyri vinnuna, soleidis at
fortreytirnar fyri at taka kappingina upp & altjoda marknadinum eru gédar, og ikki at
leggja 6neydugar fordingar i vegin. Tad er vinnan sjalv, sum ma siggja
mgguleikarnar.

@kja munandi um talid av skipum i FAS

Melt verdur til, at hildid verdur fram vid somu marknadarfagringsstrategi sum higartil,
ti bert a henda hatt kann skipanin veruliga gerast kend Gti i heimi. Malt verdur til at
arbeida fyri at faa i lag cabotagu-avtalu vid ES og dupultskattaavtalur vid fleiri lond,
soleidis at hetta ikki gerst ein fording fyri, at avis reidari fara at koma undir fagroyskt
flagg. Malt verdur til, at sjovinnuléggdvan i minst mgguligan mun hevur national
eykakrgv ella serkrgv, men tekur stgdi i altjoda sattmalum og kotum, sum asett av eitt
na IMO og ILO, ti hetta hevur tydning fyri kappingarferid.

Utbagvingarvidurskifti v.m.

Meelt verdur til, at mgguleiki kemur at verda fyri at taka skipsfarara- og
maskinmeistarattbugvingarnar & bachelorstgdi, soleidis at Utbanir maskinmeistarar-
og skipsfararar kunnu taka utbugving & masterstagdi. Mgguleiki skal vera fyri at taka
master (tbugving innan shipping i Faroyum. Aspirantskipan eigur at verda skipad.
Maguleiki eigur at vera fyri at taka maritimar GtbGgvingar i Feroyum. A henda hatt
verda fgroysk sjofélk framhaldandi eftirspurd sum arbeidsmegi og fer hetta at betra
um farleikarnar at reka reidaravirksemi i Fgroyum. Meelt verdur til at tillaga galdandi
studulsskipanir hja ti almenna soleidis, at granskingar- og menningarverkeetlanir innan
maritima gkid verda radfestar sum eitt “innsatsgki”. Hetta verdur mett at koma at hava
vid seer, at meiri fjgltattad virksemi fer at mennast i Fgroyum innan sjovinnugkid.

Faroyar skulu vera frammarlaga i arbeidinum innan heilsu, umhvarvi og trygd &
sjonum

Neydug umsitingarlig orka eigur at verda sett av, soleidis at faroysk sjovinnuloggava
alla tidina verdur dagfard samsvarandi altjéda sattmalum, og harvid er & sama stadi
sum i gdrum londum vid atliti til trygd fyri manning og umhvarvi. Skipaeftirlitio/FAS
skal hava mgguleika til ahaldandi at luttaka i altjéoa fora, sum umrgda reglur fyri
skipaferdslu, soleidis at faroysk sjonarmid og &hugamal verda tikin vid, t4 id nyggjar
altj6oa reglur verda asettar.

3. Virkisatlan fyri, hvussu malini verda rokkin

3.1. FAS skipanin, sum ein dygdarskra

Eydkenni fyri eina dygdarskra er, at skipini luka &settu krgvini, at flaggstaturin hevur
eitt neyvt tekniskt og umsitingarligt eftirlit vid skipunum, at luttikid verdur i altj6oa
arbeidi og ordaskifti innan trygd, heilsu og umhvarvi, og at 16gir og regluverk alla
tidina verda dagferd i samsvari vid altjoda krgv og fyriskipanir.

Um FAS skipanin skal koma & heimskortid sum ein enn meiri kappingarfar
dygdarskipan, ma fgroyska flaggid, sum i dag er a ”graa lista”, koma upp & "hvita
lista” hja Paris Mou. Hvar flaggid er & listanum hja Paris Mou sigur nakad um, hvart
skipini undir fgroyskum flaggi lUka tey altj6éoa krav, sum verda sett av IMO og ILO.

Skip, sum fgra flagg, id er & svarta lista hja t.d. Paris Mou, vera i starri mun atsett fyri
eftirliti av Port State Control vid mgguligum negativum figgjarligum avleidingum fyri

baedi eigara/reidara og fyri kundan ella farmaeigaran. Ti vigar hesin spurningur nakad,
t4 id reidari skulu taka avgerd um val av skraseting/flaggi, hvarjum lista flaggi er a,
og er hetta eisini ein matistokkur fyri, hvgrt talan er um eina dygdarskra.

Melt verdur til, at neyvari tekniskt eftirlit og upplysing verda sett i verk motvegis
skipunum og reidarium i FAS, ti hetta verdur mett at kunna betra um mgguleikarnar
fyri at koma & hvita listan.

Skipaeftirlitido/FAS hevur abyrgdina av eftirlitinum vid skipunum i FAS, og i tann
mun stovnurin ikki hevur tilfeingi til at rekja hesa uppgavu sjalvur, verdur neydugt
hja stovninum, samsvarandi heimildini i lagtinglogini um trygd & sjonum, at lata
klassafelggini ella konsulentar ataka ser uppgavur vidvikjandi syn/eftirliti vid skipum
i FAS.

Um Alit skal vera a skipanini, skal avvardandi almenna umsitingin hava eitt ndg gott
farleikastedi innan teknisk vidurskifti, lagfredi v.m., sum kann tryggja, at I6ggavan
og utinnan av myndugleikauppgavunum er a einum ndg hggum stgdi.

Melt verdur til, at spurningurin verdur tikin upp til nerri vidgerd, um broytingar eiga
at verda gjardar i FAS-l0gini, soleidis at aldursmark kann verda sett fyri skip, sum
kunnu verda skrasett i FAS. Hagtel i sambandi vid Port State Control visa, at eldri
skip oftari verda hildin aftur, si eitt nd s. 9 i alitinum um FAS.

3.2 @kja munandi um talid av skipum i FAS

Nuaverandi strategi i sambandi vid marknadarfaring av FAS er at marknadarfara eina
dygdarskipan til utvaldar kundabdlkar. Melt verdur til, at hildid verdur fram vid somu
strategi sum higartil, ti bert vid midvisari marknadarfaring gerst skipanin kend uti i
heimi.

Fyri at gkja um ahugan fyri FAS er neydugt, eins og umrgtt i kap. 3.1, at faa feroyska
flaggid & hvita listan hja Paris Mou, harumframt verda veentandi cabotagu-avtalur og
dupultskattaavtalur vid onnur lond mett at kunna vera ein fording fyri, at avis skip
velja ikki at skraseta seg i FAS.

Skip, skrésett i ES- ella EBS-londum, kunnu sigla cabotagu-sigling i @drum ES-
londum. Feroyar hava bert cabotage-avtalu vid Svariki og Noreg og kunnu
harumframt sigla cabotagu-sigling i Danmark og i Islandi. Sgkt kann verda i hvarjum
einstekum fari um, at skip undir faroyskum flaggi kunnu faa loyvi til slika sigling i
ES-londum, men verdur hetta ikki mett i longdini at vera ngkur géd loysn, ti flest gll
ES-lond uttan tey, sum eru nevnd omanfyri, mugu roknast at vera sera afturhaldandi
vid at lata slik loyvi. Hetta kann vera ein orsgk fyri, at ngkur reidari ikki velja at
skraseta seg i FAS. Tiskil verdur melt til, at tad beinanvegin verdur farid undir
arbeidio at faa i lag cabotagu-avtalu vid ES.

Tarvur er & dupultskattaavtalum vid fleiri lond. Tad er umradandi fyri FAS-skipanina,
at vidurskiftini & skattagkjunum fyri reidari og manning eru greid.

Faast skulu i lag dupultskattaavtalur og cabotagu-avtalur vid gll lond, har tad hevur
tydning fyri at gera umstgdurnar hja feroyskari sjovinnu betri.



3.3 FAS skipanin skal hava vid ser at hjavinnur mennast

Nogv av teimum skipunum, sum koma undir fagroyskt flagg, koma ongantid til
Feroyar, men kortini sast longu, at hjavinnur byrja at mennast i sambandi vid at
utlendsk reidari velja at skraseta skip i FAS. Malid er, at sjovinna skal koma at geva
eitt munandi ikast til faroyska buskapin. Eingin ivi skal t6 vera um, at tad tekur ngkur
ar at byggja eina slika vinnu upp, ti at byrjad verdur heilt fra botni.

I dag verdur kravt, at skipaeigarin skal vera faroyskur, oftast faroyskt stovnad
partafelag, og hevur reidariid vanliga faroyskt umbodsfélk, sum kann binda eigararnar
motvegis faroysku myndugleikunum.

Fyri at faa lut i afturberingini av manningarskattinum, mugu utlendsku reidariini hava
faroyskt bankasamband. Sambart lggtingslogini um trygging moti avleidingunum av
arbeidsskada, hava reidariini eisini skyldu til at tekna arbeidsskadatryggingar i
fgroyskum tryggingarfelagum.

Ta i0 reidari fara undir at kanna mgguleikarnar fyri at skréseta skip teirra i FAS, seta
tey seg fyrst av gllum i samband vid advokatar og grannskodarar i Fgroyum, sum siga
seg hava merkt ein gktan eftirspurning fra utlendskum reidarium eftir teenastum.

Sambeert FAS-16gini kann skrésetingin krevja, at reidari hava faroyskt umbodsfolk.
Meelt verdur til, at hetta verdur broytt, soleidis at Gtlendsk reidari skulu hava faroyskt
umbodsfolk. Umbodsfolkini kenna faroyska marknadin, og kunnu ti skapa samband
millum feroyskar veitarar av vgrum og teenastum og Utlendsku reidariini.

Tad verdur ikki hildid at vera reett at noyda tey Gtlendsku reidariini at keypa faroyskar
verur og teenastur. Avis serfrgdi og fyrimunir eru longu i Feroyum, og tad verdur ikki
mett, at krav um at keypa fgroyskar verur og teenastur fremur eina menning av
vinnuni innan hetta gki.

Uppgavan hja ti almenna er at skapa godar karmar fyri vinnuna, soleidis at
fortreytirnar fyri at taka kappingina upp & altjoda marknadinum eru godar, og ikki at
leggja 6neydugar fordingar i vegin fyri vinnuna.

3.4 Maritimar utbagvingar v.m.

Malt verdur til, at tad skal gerast mgguligt at taka bacheloratblgving &
Vinnuhaskulanum til skipsfgrara og maskinmeistara, sum ein bolkur &
Vinnuhaskualanum, meelti til i Alit um bachelorGtbigving & Vinnuhaskalanum fra juni
2006. Nidurstgdan hja bolkinum var m.a. hendan:

“Maritimu utbugvingarnar hava alla tidina, sidani taer komu fyri eini gld sioani,
ment seg vid samfelagsgongdini. Gongdin i dag { Faroyum og gllum Europa er, at
allar haegri ttbigvingar verda skipadar eftir Bolognaavtaluni. [ grannalondunum
eru haegri maritimar utbugvingar d bachelorstgoi, og { Faroyum eru og verda fleiri
bachelorutbigvingar. Foroysk sjofélk eiga at fda sama mgguleika sum adrir
foroyingar og sum sjéfélk { grannalondunum. Hesa nidurstgdu koma Vinnuhtisid og
faroyskir politikarar eisini til { vidgerdini av Visjon 2015. Bzdi folk vid
midndmsprogvi og tey vid verkligum royndum skulu hava gédar mgguleikar

til at faa davikavist verkligt og dstadiligt upptakuskeid, so tey kunnu fda eina
maritima bachelortitbiigving [ Vinnuhdskilanum. Sjéfélk, sum ikki zetla ser eina

bachelorttbiigving, skulu framvegis hava gédan mgguleika at fda eina styttri
maritima utbugving, sum gevur reettindi til stgrsta partin av foroyska flotanum.”

I hinum Nordurlondunum og i Bretlandi ber til at lesa til skipsfarara og
maskinmeistara & bachelorstgdi.

Utbagvingarnar skulu sjalvsagt verda lagadar til tgrvin Gti i vinnuni, og mugu i minsta
lagi vera & sama teoretiska stgdi sum dtbugvingar fra atlendskum leerustovnum.

Um atbagvingarnar & Vinnuhaskalanum verda umskipadar til bachelorstadi, fer hetta
at geva betri mgguleika fyri at sleppa framat at nema ser kandidat/master ubugvingar.
Hetta hevai styrkt um farleikarnar innan sjovinnuna, soleidis at sterri virksemi kundi
verid skipad a landi — reidaravirksemi.

Beadi einstaklingar og samfelagid i sini heild vera fyri stérum avbjodingum vegna
m.a. alheimsgerd, kunningartgkni, kapping, og verda vaksandi krav ti sett til
utbuagvingarskipanina. Stor krgv verda sett til farleikar hja arbeidsmegini og ma
farleikastedio hja faroyskum sjéfolki vera & sama stgdi sum i gdrum londum, um vit
framhaldandi skulu standa okkum i kappingini um at vera ein av fremstu veitarunum
av veelskikkadari arbeidsmegi til handilsflotan.

I lgtuni hevur bert ein heilt litil partur av teimum, sum byrja & Vinnuhaskalanum,
frammanundan tikid midndmsutbugving. Sambeert Visjon 2015 verdur midad eftir, at
gll ung faa eina midndms- ella yrkisutbugving. Um hesin malsetningur fer at verda
rokkin, atti tad ikki at verid ein trupulleiki vid tilgongdini til sjovinnudtbdgvingarnar,
um teer verda umskipadar til bacheloritbldgvingar og roknad ma verda vid, at
ungdémurin av ser sjalvum tillagar seg til herdu krevini.

Meelt verdur to til, at tad framhaldandi eisini skal vera mgguligt at taka utbugving sum
skipari ella maskinistur eftir sama leisti sum i dag, &tlad m.a. teimum, sum vilja sigla
sum yvirmenn vid fiskiskipum. Hesar utbugvingar ltka i dag minstu krgvini i STCW
sattméalanum.

Taod atti at verio mgguligt at tikio styttri og midallangar Gtbdgvingar i Feroyum ella i
samstarvi vid Utlendskar leerustovnar, sum eru malraettadar til arbeidi innan sjovinnu -
eitt nu innan logistikk, teknisk vidurskifti v.m.

Melt verdur til, at ein aspirantskipan verdur skipad umbord a handilsskipum, ti hetta
verdur mett at vera ein godur mati at betra um mgguleikarnar hja ungum fgroyingum,
sum ynskja at starvast i hesu vinnu, at faa neyduga siglingstid og at royna arbeidi i
hesi vinnu tidliga i livinum. | sambandi vid, at talid av skipum i FAS er i stadugum
vgkstri, og talan er um sterk og géad reidari, verdur tad mett at vera godur mgguleiki
fyri at faa slika skipan i lag.

I grannalondunum verdur granskad ndgv innan sjovinnugkid, tad verid seg innan
skipabygging, utgerd ella logistikk — serstakliga verdur nogv gjert fyri at finna
umhvarvisvinarligar loysnir a gllum gkjum. Sjévinnan ger stérar ilggur i og leggur
storan dent &, at hava vaelutbagvin starvsfolk, ti hetta visir seg at siggjast aftur i
kappingini & altjéda marknadinum, og tiskil hevur tad tydning, at Feroyar kunnu
bjoda maritimar farleikar @ hegum st@di og at betri mgguleikar verda i Fgroyum at

granska innan hetta gkid. Hetta kann eisini hava vid sar, at nyggjar loysnir innan eitt
nu utgerd v.m. kunnu verda funnar og harvid hjavinnur verda skaptar. Melt verdur til
at tillaga galdandi studulsskipanir hja ti almenna soleidis, at granskingar- og
menningarverkatlanir innan maritima gkid verda radfestar sum eitt “innsatsekio”.

3.4 Fgroyar skulu vera frammarlaga i arbeidinum innan heilsu, umhvgrvi og
trygd & sjénum

Tad er umradandi, at faroyska sjovinnuloggévan framhaldandi verdur dagfard
samsvarandi altjoda krgvum, ti hetta er ein fortreyt fyri, at skip undir fgroyskum
flaggi yvirhgvur kunnu virka & altjéda marknadinum.

Loggavan a sjovinnugkinum vidvikjandi m.g. tekniskum krgvum til skip,
manningarvidurskiftum, verju av havumhvgrvinum, og arbeids- og liviumstgdunum
umbord & skipum, tekur stgdi i altjoda sattmalum, sum verda samtyktir av IMO
(International Maritime Organisation) og ILO (International Labour Organisation).

ILO og IMO konventionir eiga at verda implementeradar so hvgrt, sum ter koma i
gildi, og skulu umbod fyri Skipaeftirlitio/FAS hava mgguleika fyri at luttaka i altjoda
forum, sum umrgda reglur fyri skipaferdslu, soleidis at faroysk sjonarmid/ahugamal
verda tikin vid, ta id nyggjar altjoda reglur verda asettar.

Tad er umradandi, at national eykakrev/serkrgv ikki verda sett i gildi, ti hetta kann
vera ein vansi fyri FAS-skipanina. Ta id reidari velja flagg, taka tey m.a. atlit til
mongdina og slagid av serreglum ha einstgku flaggstatunum, ti hetta hevur tydning
fyri atreidslurnar hja reidariunum.

Loggavan & sjovinnugkinum, serstakliga reglurnar vid heimild i 16gini um trygd &
sjonum, eru ragvismiklar, og er talan um eitt umfatandi tekniskt regluverk um
bygging av skipum, utgerd og verju av havumhvgrvinum. Melt verdur til, at
Skipaeftirlitid/FAS, orsakad av einari litlari umsiting a sama hatt sum higartil, heldur
fram vid at nyta reglur um teknisk vidurskifti, sum hini nordurlondini hava sett i gildi,
ti hesar lUka altjoda minstukragvini.

Innan arslok 2011 kemur Maritime Labour Convention vantandi i gildi altj6éda, og ta
skulu m.a. FAS skipini skjalprogva, at tey liva upp til krgvini i MLC um arbeids- og
liviumstgdurnar hja sjofolki. MLC sattmalin skal ti implementerast i fgroyska l6ggavu
innanfyri tad komandi arid. Broytingar skulu i ti sambandi gerast i sjomannaldgini,
manningarldgini og i legtingslogini um trygd & sjonum.

Melt verdur til, at sjolégin verdur dagferd. Sjologin er so at siga eins i gllum
Nordurlondum, og eiga teer nyggjastu broytingarnar i nordurlendskum hgpi sum
skjotast at verda implementeradar i sjologina fyri Faroyar.

Feroyar hava atlimaskap i IMO, og er tad Skipaeftirlitid sum umbodar Faroyar &
regluligu fundunum i IMO. Fgroyar eru limir i ILO gjegnum Danmark, men vanligt er
ikki at senda umbod fyri landsstyrid til fundir i felagsskapinum. Vinnumalaradid
fylgir vid i ILO malum, og tekur ser av at gera fragreidingar til ILO. Alt samskifti vid
ILO fer fram gjggnum danska Beskeftigelsesministeriet. Melt verdur til, at

avvardandi myndugleikar framhaldandi skulu hava mgguleika fyri at luttaka i altj6oa
forum, sum umrgda reglur fyri skipaferdslu, soleidis at faroysk sjonarmid og
ahugamal verda tikin vid, ta id nyggjar altjoda reglur verda asettar.

4. Greining

4.1 Fyrimunir og vansar vid FAS

Tad hevur gingid vel at marknadarfara FAS. I 2009 voru 11 skip skrasett og i 2010
eru higartil skrasett 5 skip, soleidis at nd eru tilsamans 47 skip skrasett i FAS. G0d
sambond eru fingin i lag, serliga eru tad svenska reidaraumhvgrvid, men eisini norska
og danska, sum hava vist skipanini ahuga. Tad kann vid vissu sigast, at fleiri skip eru
aveg.

Trystid & umsitingina gkist, ta id talid av skipum i FAS gkist, serstakliga &
umsitingina & Skipaeftirlitinum, id stendur sum garantur fyri, at FAS veruliga kann
kalla seg eina tekniska dygdarskraseting. Tad er umradandi at hava eitt sterkt
Skipaeftirlit, sum & ngktandi hatt kann rekja teer uppgavur, sum stovnurin hevur.

Skip, sum virka altjoda, herundir eisini FAS skip, eru ikki bara undir eftirliti av
flaggstatinum. Tey eru eisini undir regluligum eftirliti av havnastatum og
farmaeigarunum (vetting-syn).

I 1gtuni liggur feroyska flaggid & “gréaa-lista” hja Paris Mou, men &tlanin er at koma
upp & “hvita lista” um arsskiftio 2011/12. Til tess at rekka hesum mali er neydugt hja
flaggstatinum at hava eitt neyvt eftirlit vio FAS skipunum, umframt uppfylging,
kunning og stadugt samskifti vid reidariini, so skipini ikki verda afturhildin i
utlendskari havn.

FAS-10gin er just broytt soleidis, at Skipaeftirlitinum er heimilad at krevja eitt
arsgjald fyri hvart skip, sum er i FAS, og feer Skipaeftirlitinum & tann hatt sett starri
arbeidsorku av til at rekja uppgavuna at lyfta stgdid & skipanini soleidis, at faroyska
flaggid kann koma upp & hvita lista hja Paris Mou. I tann mun Skipaeftirlitid ikki
hevur orku til at rgkja adrar tydandi uppgavur hja stovninum vid atliti til FAS, eigur
stovnurin at Utdelegera hetta arbeidid til fakfolk & avvardandi gkjum, og harvid eisini
skapa avleiddar vinnumgguleikar til faroyska samfelagid.

Faroyar hava cabotaguavtalur vid island, Danmark, Noreg og Sveriki. Faroysk skip
kunnu ti uttan trupulleikar fremja cabotagusigling i Nordurlondum, t6 undantikid
Finnland. Tad er ein avmarking fyri FAS, at Fgroyar ikki hava cabotaguavtalur vid ES
og mgguliga onnur lond vid. A sama hatt er tad ein bagi fyri FAS, at Fgroyar hava ov
faar dupultskattaavtalur.

Rakid innan altjoda sjovinnu er ymiskt, alt eftir hvarja vinnugrein talan er um.
Vidhvert er tad eitt beinleidis krav, at reidariini innan avisar vinnugreinar i stran
mun skulu kunna prégva sini virdi, sokallad Corporate Social Responsibility, fyri at
faa flutningsavtalur. Her hevur FAS-skipanin helst eina av sinum styrkjum vid tad, at
vit hava fleiri hundrad ara sidvenju & sjovinnugkinum. Vidurskiftini vid egnum
sjofolki, fakfelagum og lgnarsattmalum eru skipad, eisini fyri Gtlendingar.
Skattaskipanirnar eru a altjoda stgdi og umsitingarlig og teknisk krgv verda sett til

reidararnar, samstundis sum peningur og orka verda sett av til at rakka langtidar
malum.

Tad ma undirstrikast, at FAS skipanin skal vera ligilig, soleidis at skilja, at badi
umsiting og politiski myndugleikin stedugt mugu vera til reidar at dagfera og tillaga
skipanina til altjoda broytingar.

4.2 Hvussu feer faroyska samfelagid inntgkur fra FAS skipanini?

FAS skipanin kastar longu pening av sar til faroyska samfelagid, ti skipanin hevur
vid seer, at nogv folk arbeida innan reidaravirksemi i Feroyum, sum gjalda skatt og
avgjeld til faroyska samfelagid®.

Hinvegin so eru inntgkurnar fr4 hesum virkseminum harafturimoti mistar, um FAS
skipanin ikki hevur stgdugar karmar at virka undir, soleidis at tey reidari, sum longu
eru i skipanini, missa alitid og velja at flyta av landinum til betri sgmdir adrastadni.

Ngkur av teimum nyggju skipunum i FAS eru faroysk, men meginparturin kemur fra
utlendskum reidarium. Inntekukeldurnar nidanfyri hgvdu ikki verid til i sama mun,
um ikki utlendsk reidari fingu &huga fyri og valdu at skréaseta skip sini i FAS.
Reidariini hava valt FAS, ti FAS er ein kappingarfar altjoda skipaskraseting. Tey
utlendsku reidariini seta krgv til beedi feroyska vinnu og umsiting, og gevur hetta
iblastur og ferleikamenning til baedi vinnuna og umsitingina

4.3 FAS skraseting — beinleidis inntgkur

FAS feer inntekur fra skrasetingargjeldum. Skipaeftirlitid feer inntgkur av méalibravi,
utskriving og endurnyggjan av manningarskjglum umframt einum arligum gjaldi —
asett i mun til stadd og aldur & skipi. Skraseting Fgroya faer inntgkur fra stovning av
partafelagum, arsgjeldum og frabodanum. TAKS faer inntekur fra partafelagsskatti
og/ella tonsaskatti.

4.4 FAS skraseting — avleitt virksemi

! Reidarafelagid fyri Farmaskip - Fragreiding um FAS fréa febr. 2008, s. 16-19.

Fyri at faa atgongd til FAS skipanina, verda &lagdar utlendsku reidariunum avisar
skyldur. Skipaeigarin skal vera fgroyskur, oftast faroyskt stovnad partafelag, og hava
flestu reidari faroyskt umbodsfélk, sum kann binda eigararnar motvegis faroysku
myndugleikunum. Fyri at faa lut i afturberingini av manningarskattinum, mugu
reidariini hava fgroyskt bankasamband, og hava tey skyldu til at tekna tryggingar moti
avleidingum fra arbeidsskada i faroyskum tryggingarfelagi.

Shipping umsiting a landi umfatar:

e Umbodsfdlk — samband vid FAS og Skipaeftirlit

e Umbod i nevndina og/ella stjorn i faroyska partafelagnum

e Teenastur til at stovna og rekja bankasamband

e Bokhald og boking av manningarlgnum

e Samband vid TAKS — uppfylla eftirlitskragvini

e Tenastur til at tekna arbeidsskadatrygging — og adrar tryggingar av skipum og
goasi

e Manning av skipum

e Teknisk umsiting av skipum

e Spgla av tolum og utgerd til skip og manning

e Meklaravirksemi

Omanfyrinevndu vinnur kunnu longu nu stadfesta inntgkur fra skipunum, sum eru
skrésett i FAS. Inntekurnar fara uttan iva, sum fra lidur, at gkjast, so hvert sum
fgroyingar verda kappingarferir vid vgrum og teenastum.

Sakfgrarar og grannskodarar verda nyttir til at avgreida:

e Lagfrediligar spurningar og tulkingar i sambandi vid skréseting av
partafelegum, skipum og vedsetingum
e Grannskodan og radgeving

Ta tad snyr seg um lggfradiligar spurningar, skatta- og roknskaparreglur verda
foroyskir advokatar og grannskodarar nyttir at greida spurningarnar. Utlendsku
reidariini gera hinvegin sitt heimaarbeidi vid at kanna somu vidurskifti i teirra
heimlandi, so i praksis merkir hetta oftast, at faroyskir og utlendskir sakfgrarar og
grannskodarar samskifta sindmillum. Tilgongdin i sambandi vid, at eitt Gtlendskt skip
skal skrésetast i FAS, er ofta long og tverlig, ti ofta eru nogvir partar. Eigararnir
kunnu vera skipadir i allar hugsandi sambindingar og tad sama vid
figgingarstovnunum. Tiskil verda sakferarar og grannskodarar nogv nyttir i sambandi
vid skraseting.

Felag, sum eru undir FAS-skipanini, hava roknskaparskyldu og grannskodanarskyldu
i Faroyum, og harumframt er vanligt hjé utlendsku reidariunum at faa
skattaradgeving, bokhaldshjalp og hjalp i sambandi vid lgnarflytingar fra faroyskum
grannskodanarvirkjum.

Trygging og figging

Peningastovnarnir eru vid til at veita figging til shippingvinnuna. Tryggingarfelggini
faa nu fleiri inntgkur, ti tad nu er krav, at arbeidsskadatrygging skal teknast hja
faroyskum tryggingarfelagi. Saman vid tryggingarfelagunum og bankunum er FAS i
lgtuni i gongd vid at kanna, hvarjar teenastur vid fyrimuni kunnu bjodast fram i
Faroyum til Gtlendsku reidararnar.

Utblgving og skeid

Krav er um, at Gtlendskir yvirmenn skulu hava skeid i faroyskari l6ggavu a
sjovinnugkinum. Vinnuhéskulan hevur verid i Gtlondunum og hildid skeid umbord &
utlendskum skipi, umframt at fremmand sjofolk hava verid i Fgroyum & skeidi.
Skeidstaenastur verda bjodadar Gt & Vinnuhaskalanum og hja privatum atbjédara. |
lgtuni eru 3 aktgrar & gkinum at bjoda trygdarskeid ut.

Aspirantskipan er sjésett umbord a Norrgnu og Eldborg, og hava onnur reidari atlanir
um liknandi skipan. FAS hevur vegna Vinnuhaskulan reist fyrispurning, hvert faroysk
sjofdlk kunnu faa vantandi siglingstidina umbord a “Gtlendsku” handilsskipunum i
FAS, og hava fleiri reidari vist seg at vera positiv, serliga s&d Ut fra einum
rekrutteringssjonarmidi.

Teenastuvinnan — flogferdasedlar, bilflutningur, hotel og matstovur

Tad hevur stéran tydning fyri Gtlendsku reidariini at vitja Feroyar, fyri & tann hatt at
kunna seg um lokalu vidurskiftini og mgta avvardandi myndugleikum og
samstarvsfelagum. FAS er javnan vertur fyri Gtlendskum reidarium,
radgevarafyritskum og umbodum fyri Gtlendsk reidarafelgg. Tad kann eisini
stadfestast, at hetta smittar positivt av upp a ferdavinnuna.

